
ՙ__՚_____________2019 թ. N ____-Ա


ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 22-Ի N 314-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ



           Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ և 7-րդ մասերը, «Պետական ոչ առևտրային կազմակերպությունների մասին Հայաստանի Հանրապետության օրենքի 5-րդ հոդվածի 1-ին մասը, «Նորմատիվ իրավական ակտերի մասին Հայաստանի Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը որոշում է.
1. Բարձր տեխնոլոգիական արդյունաբերության նախարարությունից հետ վերցնել պետական սեփականություն հանդիսացող Երևան քաղաք, Կենտրոն վարչական շրջանի Նալբանդյան փողոց 28 հասցեում գտնվող 250 586 117 ՀՀ դրամ սկզբնական արժեքով 7809,9 քառ.մետր մակերեսով վարչական շենքը և դրա զբաղեցրած 0,262 հա հողամասը (շենքի զբաղեցրած 0,262 հա հողամասի և ընդհանուր օգտագործման տարածքների նկատմամբ սեփականատերն ունի 77489/80543 բաժնային սեփականության իրավունք): 
2. [bookmark: _GoBack]Սույն որոշման 1-ին կետում նշված վարչական շենքի 5-րդ հարկից 4 713 389,5 ՀՀ դրամ սկզբնական արժեքով 146,9 քառ.մետր ընդհանուր մակերեսով տարածքը (այսուհետ՝ անշարժ գույք 1) ամրացնել Վարչապետի աշխատակազմին՝ Փոխվարչապետի գրասենյակի տեղակայման նպատակով: 
3. Սույն որոշման 1-ին կետում նշված վարչական շենքից 245 872 727,5 ՀՀ դրամ սկզբնական արժեքով 7663 քառ.մետր մակերեսով տարածքները և 0,262 հա հողամասը (շենքի զբաղեցրած 0,262 հա հողամասի և ընդհանուր օգտագործման տարածքների նկատմամբ սեփականատերն ունի 77489/80543 բաժնային սեփականության իրավունք) (այսուհետ՝ անշարժ գույք 2) ամրացնել Պետական գույքի կառավարման կոմիտեին:  
4. Բարձր տեխնոլոգիական արդյունաբերության նախարարին՝ Վարչապետի աշխատակազմի և Պետական գույքի կառավարման կոմիտեի նախագահի հետ համատեղ, սույն որոշումն ուժի մեջ մտնելուց հետո երկամսյա ժամկետում իրականացնել սույն որոշման 2-րդ և 3-րդ կետերում նշված համապատասխանաբար անշարժ գույք 1-ի և անշարժ գույք 2-ի հանձնման-ընդունման աշխատանքները:
5. Սույն որոշման 3-րդ կետում նշված անշարժ գույք 2-ից 5 367 937,8 ՀՀ դրամ սկզբնական արժեքով 167,3 քառ.մետր մակերեսով տարածքը (այսուհետ՝ տարածք) անհատույց անժամկետ օգտագործման իրավունքով տրամադրել Հայաստանի Հանրապետության վարչապետի աշխատակազմի «Հանրային կապերի և տեղեկատվության կենտրոն պետական ոչ առևտրային կազմակերպությանը (այսուհետ՝ Կազմակերպություն):
6. Պետական գույքի կառավարման կոմիտեի նախագահին՝ սույն որոշման 4-րդ կետում նշված աշխատանքների ավարտից հետո, երկամսյա ժամկետում, Կազմակերպության հետ կնքել սույն որոշման 5-րդ կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:
7. Ուժը կորցրած ճանաչել Հայաստանի Հանրապետության կառավարության 2018 թվականի մարտի 22-ի «Անշարժ գույք հետ վերցնելու, ամրացնելու և անհատույց օգտագործման տրամադրելու մասին N 314-Ա որոշման 3-րդ և 4-րդ կետերը: 
8. Սահմանել, որ սույն որոշման 1-ին կետում նշված անշարժ գույքի սպասարկման ծառայությունները մատուցվում են Պետական գույքի կառավարման կոմիտեի «Գույքի գնահատման և աճուրդի կենտրոն» պետական ոչ առևտրային կազմակերպության կողմից:

«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 22-Ի N 314-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Հաշվի առնելով, որ նախկինում ՀՀ տրանսպորտի, կապի և տեղեկատվական տեխնոլոգիաների նախարարության տնօրինության, իսկ Կառավարության կառուցվածքի և գործունեության մասին օրենքում կատարված փոփոխությունների արդյունքում ներկայումս Բարձր տեխնոլոգիական արդյունաբերության նախարարության հաշվեկշռում հաշվառված Երևան քաղաք, Կենտրոն վարչական շրջանի Նալբանդյան փողոց 28 հասցեում գտնվող 7809.9 քառ.մետր մակերեսով վարչական շենքում տարածքներ զբաղեցրած պետական մարմինների տեղափոխմամբ պայմանավորված շենքի զգալի մասը զբաղեցված չէ որևէ իրավաբանական կամ ֆիզիկական անձանց կողմից, պետական սեփականություն հանդիսացող անշարժ գույքի արդյունավետ կառավարման, ինչպես նաև պետական բյուջե լրացուցիչ մուտքեր ապահովելու նպատակով անհրաժեշտություն է առաջացել վերը նշված հասցեում գտնվող պետական սեփականություն հանդիսացող անշարժ գույքը հանձնել Պետական գույքի կառավարման կոմիտեի տնօրինությանը:
Միաժամանակ հաշվի առնելով, որ ի կատարումն Փոխվարչապետի 02.09.2019թ. թիվ /03.8/40614-2019 հանձնարարականի՝ Համաշխարհային բանկի աջակցությամբ իրականացվող «Առևտրի խթանում և որակի ենթակառուցվածքներ» վարկային ծրագրի կառավարման գրասենյակին տարածքներ տրամադրելու նպատակով համաձայնություն էր ձեռք բերվել Փոխվարչապետի գրասենյակին տեղակայել քննարկվող շենքի 5-րդ հարկում, ինչպես նաև այն, որ ՀՀ վարչապետի աշխատակազմի «Հանրային կապերի և տեղեկատվության կենտրոն ՊՈԱԿ-ը 03.12.2019թ. N 01-12/19-ն գրությամբ դիմել է Կոմիտե՝ նշված շենքի 5-րդ հարկից 15 աշխատակցի տեղակայման նպատակով տարածք տրամադրելու խնդրանքով, Պետական գույքի կառավարման կոմիտեի կողմից մշակվել է  «Անշարժ գույք հետ վերցնելու և ամրացնելու, անհատույց օգտագործման իրավունքով տարածք տրամադրելու ու Հայաստանի Հանրապետության կառավարության 2018 թվականի մարտի 22-ի N 314-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որով նախատեսվում է քննարկվող շենքի 5-րդ հարկից 146,9 քառ.մետր ընդհանուր մակերեսով տարածքն ամրացնել Փոխվարչապետի գրասենյակին, իսկ մնացած տարածքները՝ Պետական գույքի կառավարման կոմիտեին՝ պետական սեփականություն հանդիսացող անշարժ գույքի արդյունավետ կառավարման, ինչպես նաև պետական բյուջե լրացուցիչ մուտքեր ապահովելու նպատակով, ինչպես նաև Պետական գույքի կառավարման կոմիտեին ամրացված տարածքներից 167,3 քառ.մետր մակերեսով տարածքն անհատույց անժամկետ օգտագործման իրավունքով տրամադրել «Հանրային կապերի և տեղեկատվության կենտրոն ՊՈԱԿ-ին:
Հաշվի առնելով նաև, որ ՀՀ կառավարության 2018 թվականի մարտի 22-ի թիվ 314-Ա որոշման համաձայն նշված շենքի 5-րդ հարկի 752 քառ.մետր մակերեսով տարածքն անհատույց օգտագործման իրավունքով տրամադրվել էր «Հայաստանի Հանրապետության դատական դեպարտամենտ պետական կառավարչական հիմնարկին, ինչպես նաև այն, որ նշված հիմնարկն արդեն տեղափոխվել է նշված որոշմամբ իրեն ամրացված շենք, անհրաժեշտություն է առաջացել նաև ուժը կորցրած ճանաչել ՀՀ կառավարության 2018 թվականի մարտի 22-ի թիվ 314-Ա որոշման 3-րդ և 4-րդ կետերը:
Միաժամանակ հաշվի առնելեվ, որ ինչպես շենքի հետագա պահպանության, այնպես էլ այնտեղ տեղակայվող մարմինների համար աշխատանքային նորմալ պայմաններ ապահովելու, պահակային ծառայություն իրականացնելու համար Որոշման նախագծով սահմանվում է, որ շենքի սպասարկման ծառայությունները մատուցվելու են Պետական գույքի կառավարման կոմիտեի «Գույքի գնահատման և աճուրդի կենտրոն» պետական ոչ առևտրային կազմակերպության կողմից: Հարկ է նշել, որ նշված ծառայությունների մատուցման համար, համաձայն նախնական հաշվարկների կծախսվի մոտ 13 234 000 ՀՀ դրամ գումար, որի տրամադրման նպատակով Պետական գույքի կառավարման կոմիտեն սահմանված կարգով կմշակի և ՀՀ կառավարության քննարկմանը կներկայացնի համապատասխան իրավական ակտի նախագիծ՝ նշված որոշման ընդունումից հետո:
ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Անշարժ գույք հետ վերցնելու և ամրացնելու, անհատույց օգտագործման իրավունքով տարածք տրամադրելու ու Հայաստանի Հանրապետության կառավարության 2018 թվականի մարտի 22-ի N 314-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:


ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Անշարժ գույք հետ վերցնելու և ամրացնելու, անհատույց օգտագործման իրավունքով տարածք տրամադրելու ու Հայաստանի Հանրապետության կառավարության 2018 թվականի մարտի 22-ի N 314-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ


«Անշարժ գույք հետ վերցնելու և ամրացնելու, անհատույց օգտագործման իրավունքով տարածք տրամադրելու ու Հայաստանի Հանրապետության կառավարության 2018 թվականի մարտի 22-ի N 314-Ա որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:


















































ՏԵՂԵԿԱՆՔ
«Անշարժ գույք հետ վերցնելու և ամրացնելու, անհատույց օգտագործման իրավունքով տարածք տրամադրելու ու Հայաստանի Հանրապետության կառավարության 2018 թվականի մարտի 27-ի N 314-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ բարձր տեխնոլոգիական արդյունաբերության նախարարություն 10.12.2019թ.                       թիվ 01/16․1/12294-2019

	
Որոշման նախագծի վերաբերյալ սկզբունքային առաջարկություններ չկան:
Միաժամանակ, առաջարկվում է նախագիծը խմբագրել և սահմանել, որ Նալբանդյան փողոց 28 հասցեում գտնվող 7809,9 քառ.մետր մակերեսով վարչական շենքը ամբողջությամբ ամրակցել ՀՀ պետական գույքի կառավարման կոմիտեին, այնուհետև նշված շենքի 5-րդ հարկից 146,9 քառ.մետր ընդհանուր մակերեսով տարածքը տրամադրել Վարչապետի աշխատակազմին:
	Չի ընդունվել, քանի որ ինչպես Պետական գույքի կառավարման կոմիտեն, այնպես էլ Վարչապետի աշխատակազմը հանդիասանում են պետական կառավարչական հիմնարկներ, որոնց՝ համաձայն «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ և 6-րդ մասերի, պետական սեփականություն հանդիսացող գույքն ամրացվում է իրավական ակտին համապատասխան և հաշվառվում տվյալ մարմնի հաշվեկշռում 
	

	Կադաստրի կոմիտե
 12.12.2019թ.                         թիվ ԱԿ//9413-2019
	
  Որոշման նախագծի վերաբերյալ առաջարկություններ և առարկություններ չկան:
   Միաժամանակ հայտնել են,   որ ՀՀ կառավարության 2018 թվականի մարտի 22-ի N 314-Ա որոշման համաձայն` մինչև Երևան քաղաքի Կորյունի 15-17-19 հասցեում գտնվող 3-րդ և 4-րդ մասնաշենքերի կապիտալ վերանորոգման աշխատանքների ավարտը «Հայաստանի Հանրապետության դատական դեպարտամենտ» պետական կառավարչական հիմնարկին անհատույց օգտագործման իրավունքով տրամադրվել է պետական սեփականություն հանդիսացող, Երևան քաղաքի Նալբանդյան փողոցի                    N 28 հասցեում գտնվող շենքի 5-րդ հարկի 752 քմ մակերեսով տարածքը՝ ՀՀ բարձրագույն դատական խորհուրդը ժամանակավոր տեղակայելու նպատակով:

	
	Հիմք ընդունելով Կադաստրի կոմիտեի կողմից տրամադրված տեղեկատվությունը՝ Որոշման նախագիծը լրացվել է համապատասխան 7-րդ կետով  

	ՀՀ ֆինանսների նախարարություն 18.12.2019թ. 
թիվ 01/8-2/20793-2019
	Նախագծի հիմնավորումներում բացակայում են Նալբանդյան 28 հասցեում գտնվող վարչական շենքի և դրա զբաղեցրած հողամասի սպասարկման ծառայությունները ՊՈԱԿ-ի կողմից իրականացնելու անհրաժեշտության և նպատակահարմարության վերաբերյալ համապատասխան պարզաբանումներ:
Միաժամանակ ծառայությունները ՊՈԱԿ-ի կողմից իրականացվելու դեպքում՝ կհանգեցնեի ՀՀ պետական բյուջեից լրացուցիչ ծախսերի իրականացման անհրաժեշտության՝ հաշվի առնելով, որ ՀՀ 2020թ. պետական բյուջեով  վերոնշյալ ծառայությունների իրականացման համար միջոցներ նախատեսված չեն: 
Նախագծում բացակայում են նաև վերոնշյալ վարչական շենքի և դրա զբաղեցրած հողամասի սպասարկման ծառայությունների շրջանակները և վերջիններիս ֆինանսական գնահատականները:

	Քննարկվել է և բարձրացված հարցերի շուրջ համապատասխան պարզաբանումներ են տրվել Նախագծի Տեղեկանք-հիմնավորման մեջ
	

	ՀՀ արդարադատության նախարարություն 25.12.2019թ.  թիվ 01/27.1/30485-2019
	Որոշման նախագծի վերաբերյալ առաջարկություններ չկան:
	
	





